REPUBLIKA E SHQIPERISE

KOMISIONERET PUBLIKE

Nr. prot. Tirané, mé 4.7.2019

Lénda: Shtesé ankimi i Komisionerit Publik kundér vendimit nr. 62, daté
3.8.2018, té Komisionit té Pavarur té Kualifikimit

Baza ligjore: Neni 179/b, pika 5 e Kushtetutés, neni C, pika 2, neni F, pika 2 e
aneksit té Kushtetutés, neni 63, neni 67 i ligjit nr. 84/2016, “Pér
rivlerésimin kalimtar té gjygtaréve dhe prokuroréve né Republikén e

Shqipéris€”
Pér kompetencé: Kolegjit té€ Posacém té Apelimit, prané Gjykatés Kushtetuese
Pér dijeni: Operacionit Ndérkombétar t€ Monitorimit

Depozituar prané: Kolegjit té Posagém té Apelimit, prané Gjykatés Kushtetuese
Komisionit té Pavarur té Kualifikimit

Té nderuar zonja/zotérinj, gjyqtaré té Kolegjit té Posacém té Apelimit, prané Gjykatés
Kushtetuese,

Komisioneri Publik parashtron né vijim shkaget shtesé té ankimit té datés 26.10.2018,
pér sa i pérket rivlerésimit té kriterit pasuror té vendimit nr. 62, daté 3.8.2018, t¢ Komisionit
té Pavarur t& Kualifikimit, pér subjektin e rivlerésimit z. Artur Malaj, gjyqtar né Gjykatén
Administrative té Apelit, Tirané.

Komisioneri Publik, mé daté 26.10.2018, né konsideraté dhe té rekomandimit té
Operacionit Ndérkombétar t€ Monitorimit, ka ushtruar ankim ndaj vendimit nr. 62, daté
3.8.2018, t& Komisionit té Pavarur té Kualifikimit (referuar né vijim si Komisioni), pér
subjektin e rivlerésimit z. Artur Malaj, gjygtar né Gjykatén Administrative té Apelit, Tirané.
Ankimi éshté bazuar, duke vlerésuar nése vendimmarrja éshté né pérputhje me kérkesat
kushtetuese e ligjore, né njé hetim administrativ té gjithanshém e shterues dhe vlerésim té
drejté té akteve dhe provave té pércjella nga Komisioni, né format elektronik (CD), né
Institucionin e Komisioneréve Publiké.

Né kéto kushte, Komisioneri Publik, brenda afatit té ngjeshur kohor 15-ditor nga
marrja dijeni, ka paragitur prané Kolegjit té Posacém té Apelimit shkaget e ankimit kundrejt
vendimit nr. 62/2018, me géllim kontrollin dhe vlerésimin e drejté té kriterit té pasurisé sé

subjektit té rivlerésimit. Né ankimin e datés 26.10.2018, ndér té tjera, éshté argumentuar
mungesa e té ardhurave té ligjshme té subjektit té rivlerésimit dhe personit té lidhur
(bashkéshortes), pér shumén prej 15.130 euro, si kést i paguar né zbatim té kontratés sé
sipérmarrjes sé datés ***.5.2005, dhe gjithashtu éshté argumentuar se subjekti i rivlerésimit
nuk ka arritur té provojé té kundértén e barrés sé provés, pér té justifikuar bindshém krijimin
me té ardhura té ligjshme té pasurive té personave té tjeré té lidhur.

Komisioneri Publik, ashtu sikurse e ka parashtruar dhe né kérkesén pér rivendosje né
afat, mé daté 21.6.2019, u njoh me dy analiza financiare té realizuara nga Komisioni gjaté
hetimit administrativ, té cilat paragesin rezultate té ndryshme mbi vlerésimin e pasurisé sé
subjektit té rivlerésimit. Komisioneri Publik, né kohén e pérgatitjes sé ankimit té datés
26.10.2018, nuk ka gené né dijeni té ekzistencés sé kétyre analizave financiare dhe géndrimit
té Komisionit ndaj rezultateve té tyre, pasi kéto analiza nuk kané gené pjesé e akteve té
administruara né dosjen e pércjellé nga Komisioni.

Né dritén e kétyre fakteve té reja, té véna né dispozicion rishtazi, Komisioneri Publik
ka kryer analizén financiare té subjektit té rivlerésimit pér periudhén 2003 - 2016. Analiza
financiare éshté hartuar mbéshtetur né: (i) deklarimet periodike vjetore, dorézuar nga subjekti
i rivlerésimit né ILDKPKI, si dhe deklarimet e dhéna nga subjekti gjaté hetimit administrativ
mbi kursimet né cash dhe shpenzimet e realizuara; (ii) dokumentacionin zyrtar mbi té
ardhurat e subjektit té rivlerésimit dhe personit té lidhur/bashkéshortes sé tij, té véné né
dispozicion nga institucionet pérgjegjése!; (iii) t& dhénat mbi shpenzimet e konsumit pér
njésiné ekonomike familjare, sipas INSTAT-it pér periudhén 2003 — 2016; (iv) té dhénat e
sistemit TIMS mbi hyrje-daljet e subjektit té rivlerésimit dhe bashkéshortes sé tij, si dhe né
pérgjigjet e subjektit, né pyetésorin nr.*** mbi udhétimet e té bijave (né mungesé té té
dhénave nga sistemi TIMS pér kéto té fundit); (v) té dhénat nga bankat e nivelit t& dyté, pér
subjektin e rivlerésimit dhe bashkéshorten e tij.

Nga analizimi i kétyre té dhénave, krahas pamjaftueshmérisé sé mbulimit me burime té
ligjshme pér pagesén e késtit 1 té apartamentit né vitin 2005, analizuar né pikén 16, 17 té
ankimit té datés 26.10.2018, ka rezultuar se subjekti dhe bashkéshortja e tij nuk mbulojné me
burime té ligjshme shpenzimet dhe kursimet e deklaruara edhe pér vitet 2007, 2008, 2009,
2011, né njé diferencé negative né shumén totale prej 1.295.093 leké.

Nga verifikimi i deklaratave periodike vjetore rezulton se subjekti dhe personi i lidhur
nuk kané deklaruar sakté kursimet né cash, si dhe shpjegimet e subjektit té rivlerésimit pér
kéto kursime, dhéné gjaté hetimit administrativ, nuk pérputhen me deklarimet periodike
vjetore, té véna né dispozicion nga ILDKPKI, konkretisht:

1. Né DV-2005, nga aktet né fashikullin e ILDKPKI-sé, nuk rezulton gé subjekti té keté
deklaruar kursimet né cash dhe depozité bankare né emér té bashkéshortes. Pas kalimit té
barrés sé proveés, subjekti ka paragitur njé kopje té fages nr. 3 té DV-2005 té personit té
lidhur, ku pasqyrohen té deklaruara kursime né llogarité bankare né emér té bashkéshortes,
respektivisht né shumat 100.000 leké (depozituar né ***); 1.500 euro (depozituar né ***
Bank), si dhe kursime né cash, né shumén 450.000 leké. (Lidhur me kété vit nga

! Korrespondenca e Komisionit me DRT Tirang, me shkresé nr. prot. ***, daté ***.2,2018, si dhe korrespondenca e
ILDKPKI-sé me DRT Tirané, me shkresé nr. prot. ***, daté ***,9.2017.

Komisioneri Publik, né ankimin e datés 26.10.2018, éshté konstatuar pamjaftueshméri e
burimeve té ligjshme té subjektit té rivlerésimit pér té paguar késtin e apartamentit né
shumén 15.130 euro.)

2. Né DV-2009, né fagen nr. 10, ku kérkohen té deklarohen shtesa dhe pakésime té pasurive
té luajtshme dhe té paluajtshme, né deklaratén e personit té lidhur/bashkéshortes rezulton
se éshté deklaruar: 2.000 euro té depozituara né *** Bank. Né té njéjtén fage éshté
deklaruar 30.000 euro té ardhura nga veprimtaria noteriale. Pér kéto té ardhura té
deklaruara nga aktiviteti noterial i bashkéshortes, nuk deklarohet se sa éshté shuma e
kursyer nga kéto té ardhura (sikundér deklarohet né deklaratat e viteve pérpara dhe pas
késaj periudhé deklarimi) apo nése kursimi éshté administruar né cash. Kjo shumé, sipas
deklarimeve té subjektit, éshté pjesé pérbérése e shumés sé depozituar né vitin 2014, né
llogariné/depozitén bankare né emér té bashkéshortes (e deklaruar nga subjekti né D-
Vetting: derdhje 79.700 euro me burim: ...nga pakésimi i cash-it té deklaruar mé paré.

3. Né DV-2010, né fagen 11, ku kérkohen té deklarohen shtesa dhe pakésime té pasurive,
nuk rezulton qé subjekti apo bashkéshortja té kené deklaruar kursime né cash. Ndérkohé,
né shpjegimet e tij ndaj rezultateve té hetimit, subjekti i rivlerésimit ka deklaruar se ka
poseduar cash né banesé, né fund té vitit 2010, edhe shumén prej 10.450 euro, té térhequr
nga *** Bank. Edhe kjo shumé éshté pjesé pérbérése e shumés sé depozituar né vitin 2014
né llogariné/depozitén bankare né emér té bashkéshortes (e deklaruar nga subjekti né D-
Vetting: derdhje 79.700 euro me burim: ...nga pakésimi i cash-it té deklaruar mé paré. Pér
kété vit shpjegimet e subjektit gjaté hetimit administrativ, nuk pérputhen me deklarimet
periodike vjetore.

4. Né DV-2011, subjekti i rivlerésimit ka deklaruar kursime né cash 1.200.000 leké nga té
ardhurat nga aktiviteti noterial. Shpjegimet e tij gjaté hetimit administrativ nuk pérputhen
me deklarimin né DV-2011, pasi né kéto shpjegime subjekti deklaron gé gjendja totale e
kursimeve, té disponuara né banesé né fund té vitit 2011, ka gené 1.200.000 leké, si
rezultat i pakésimit té kursimeve té méparshme, pakésime gé nuk i ka deklaruar né
deklarimet periodike vjetore deri né kété vit.

Né vlerésimin e Komisionerit Publik, deklarimet e pasakta mbi kursimet cash
ndikojné né ményré té drejtpérdrejté né pamjaftueshmériné e burimeve té ligjshme financiare
té subjektit dhe bashkéshortes sé tij, pér krijimin e pasurisé Depozité prané ***, né emér té
bashkéshortes, té deklaruar nga subjekti i rivlerésimit né DV-2014 dhe D-Vetting.

Nisur nga sa mé sipér éshté konstatuar, nisur dhe nga fakti se dy analizat financiare,
provat e reja me té cilat éshté njohur Komisioneri Publik, paragesin rezultate t&é ndryshme
mbi mjaftueshmériné e burimeve té ligjshme té subjektit t& rivlerésimit pér Krijimin e
pasurive té deklaruara né D-Vetting, Komisioneri Publik vleréson se njé rrethané e tillé duhet
t’1 nénshtrohet kontrollit rivlerésues té Kolegjit t&€ Posagém té Apelimit.

Komisioneri Publik, né konsideraté té faktit se Kolegji i Posa¢ém i Apelimit, éshté
organi i vetém gjygésor né procesin e rivlerésimit, gé né funksion té shgyrtimit té& ankimit,
zgjidh ¢éshtjen né ményré pérfundimtare, do té vlerésonte kryerjen nga ana e Kolegjit té njé

analize té ploté dhe pérfundimtare financiare, né vlerésim té kriterit té pasurisé sé subjektit té
rivlerésimit, pér sa kohé qé dhe né vendimin e arsyetuar nuk pérmendet pamjaftueshméria e
subjektit té rivlerésimit né mbulimin mé burime té ligjshme té pasurive té deklaruara né D-
Vetting, por ndér té tjera éshté konkluduar se: subjekti arriti té shpjegojé bindshém burimin e
ligjshém té pasurisé sé tij, si dhe nuk rezulton té keté pasuri mé té madhe se dyfishi i pasurisé
sé ligjshme.

Arsyetimi i mésipérm éshté né plotésim té shkageve té parashtruara né ankimin e
Komisionerit Publik té datés 26.10.2018, gé, né térésiné e tyre dhe né unitet me njéri-tjetrin,
pérbéjné bazén mbi té cilén, pas rivlerésimit té kriterit té pasurisé, dalim né konkluzionin se
subjekti i rivlerésimit éshté né kushtet e deklarimit té pasakté dhe pamjaftueshmérisé sé
burimeve té ligjshme pér krijimin e pasurive té luajtshme dhe té paluajtshme, té deklaruara né
Deklaratén Vetting, né kuptim té nenit D, té aneksit té Kushtetutés.

Pér sa mé sipér, né zbatim té dispozitave pérkatése té Kushtetutés dhe ligjit té posacém,
Komisioneri Publik vleréson se vendimi nr. 62/2018 i Komisionit éshté i cenueshém né
térésiné e pérmbajtjes sé tij, lidhur me kriterin e vlerésimit té pasurisé sé subjektit té
rivlerésimit, shkak pér té cilin i kérkohet Kolegjit té ushtrojé juridiksionin e tij kontrollues
dhe rivlerésues mbi faktet e reja té paragitura, né kushtet e njé vlerésimi té ploté dhe té
gjithanshém pér kriterin e pasurisé, té shtriré né té gjitha pasurité e subjektit té rivlerésimit, z.
Artur Malaj.

KOMISIONERI PUBLIK
Darjel SINA

